
Abstract

The Muslim Youth Movement of Malaysia (ABIM) is concerned with the problems
of education of the ummah since its inception. Due to this commitment, ABIM had
planned and carried out discourses, seminars and talks to raise the awareness of the
public towards the necessity of education that is based on religious and spiritual
values. The resulls of this effort have been positive and encouraging and it was one
of the factors that brought about educational reforms in the country. One of the
outcomes of ABIM’s effort is the chain of ABIM Islamic preschools (TASKI), the
first of which was established in Kedah in 1979. This article delineates the history
and development of the TASKI, how they were accepted overwhelmingly by the
Muslim community as a bastion for defending the faith of Muslim children in face
of secular forces. The article also examines TASKI curriculum for its strengths in
light of the new Ministry of Education Preschool Curriculum, and suggests
modifications that need to be made in face of globalization and the advancement of
Information and Communication Technology.

Pengenalan

Angkatan Belia Islam Malaysia (ABIM) sejak awal penubuhannya telah
memberi tumpuan yang meluas terhadap masalah pendidikan,
terutamanya mengenai dasar pendidikan, kurikulum pengajian dan
falsafah pendidikan yang dilaksanakan di negara ini. Bertolak dari
kesedaran ini ABIM merancang dan mengatur aktiviti wacana dan seminar
pendidikan bagi menimbulkan kesedaran tentang keperluan mendidik
generasi muda berasaskan kerohanian (agama) dan nilai-nilai murni.
Hasilnya telah menimbulkan kesan positif dan menggalakkan di kalangan
masyarakat yang berminat, malah telah memberi kesan menegak yang
menyebabkan berlakunya reformasi pendidikan negara yang bertunjangkan
sistem nilai.! Pemikiran masyarakat semakin berubah, ramai menerima
gagasan sistem pendidikan yang berteraskan falsafah pendidikan Islam,
yang diikuti dengan wujudnya kurikulum pendidikan bersepadu di
peringkat sekolah rendah dan menengah (KBSR dan KBSM). Reformasi
pendidikan telah menghasilkan deklarasi Falsafah Pendidikan Negara
yang termaktub dalam Akta Pendidikan 1996.%

Falsafah Pendidikan Negara mendukung hasrat melahirkan insan yang
seimbang dan harmonis, di mana semua komponen keinsanan yang terdiri

daripada intelek, rohani emosi dan jasmani akan melalui proses
pendidikan secara seimbang dan bersepadu. Matlamat akhir yang hendak
dicapai menerusi hasrat falsafah ini ialah melahirkan pelajar yang berilmu,
berkemahiran, bertanggungjawab, berakhlak mulia, warga negara yang
baik, patuh kepada Tuhan dan berkeupayaan mencapai kesejahteraan
masyarakat dan Negara.?

Masyarakat Islam merasa bimbang terhadap pengaruh asing kepada anak-
anak mereka, terutamanya pengaruh agama Kristian, sekularisme dan
modenisme yang berteraskan fahaman kebendaan yang masuk menerusi
sistemn pendidikan Barat yang sekular. Sistem pendidikanini diperkenalkan
oleh penjajah Inggeris di negara ini. Menurut Dr.Sufean Hussin,

... campur tangan Inggeris di Tanah Melayu pada tahun 1786
telah membuka pintu untuk kemasukan pendakwah Kristian
dan kemasukan kaum China dan India. Pendakwah Kristian,
yang secara langsungnya mendapat sokongan daripada
kerajaan Inggeris telah menubuhkan sekolah rendah dan
menengah di Negeri-negeri selat (Melaka, Pulau Pinang dan
Singapura) dan di Negeri-negeri Melayu Bersekutu (Perak,
Selangor, Negeri Sembilan dan Pahang). Penubuhan
sekolah-sekolah misionari Kristian yang mempunyai
orientasi kurikulum kebaratan dan sekular telah dianggap
oleh orang Melayu sebagai satu ancaman kepada agama dan
budaya hidup mereka.*

Di Malaysia pendidikan pra sekelah telah diperkenalkan oleh pertubuhan-
pertubuhan misionari Kristian. Konsep pengajaran dan pembelajaran,
kurikulum, bahan atau alat bantu mengajar termasuk kaedah dan cara
pelaksaannya adalah mengikut pendidikan Barat yang sekular dan
sebahagian dari kindergarien beroperasi di gereja atau di sekolah misionari
Kristian.* Bermula dengan perkembangan ini sistem pendidikan negara
terus berkembang mengikut acuan pendidikan Barat sehinggalah
murnculnya Penyata Pelajaran Razak {1956), Laporan Pelajaran Rahman
Talib (1961) dan kemudiannya diikuti dengan Akta Pelajaran (1961).
Penyata Pelajaran Razak dan Laporan Pelajaran Rahman Talib menjadi
asas kepada sistem pendidikan kebangsaan, yang terus mendukung sistem
pendidikan sekular yang memisahkan agama daripada kurikulum
pangajian akademik.

Bagi menangani isu ini ABIM menghantar Memorandum Pelajaran 1974,
yang dikemukakan kepada Kementerian Pelajaran Malaysia (dulu
Kem.Pendidikan). Antara lain memorandum ini memohon Kementerian

supaya mengawasi perjalanan tadika-tadika atau kindergaten yang
dianjurkan oleh badan-badan atau pertubuhan asing di negara ini, untuk
mengelakkan kanak-kanak Malaysia terpengaruh dengan kefahaman dan
kebudayaan asing. Kementerian Pelajaran perlu menyelaras sukatan
pelajaran yang diberikan kepada tadika di seluruh negara, bagi menjamin
perkembangan sihat tadika-tadika berkenaan, selaras dengan matlamat
pendidikan Negara.’

ABIM menyedari bahawa proses pendidikan kanak-kanak bukan sahaja
dicorakkan atau ditentukan oleh didikan ibubapa di rumah dan didikan
guru-guru di sekolah, tetapi juga juga dicorakkan oleh pelbagai jenis
pengaruh budaya dalam masyarakat. ABIM mengalu-alukan pengaruh
budaya yang sihatkerana ia dapat memperkayakan minda dan pengalaman
kanak-kanak.® Sebaliknya ABIM amat bimbang terhadap pelbagai
pengaruh negatif yang sentiasa terdedah kepada kanak-kanak. Kalau
keadaan ini tidak dibendung, sudah pasti nilai-nilai negatif ini akan
menghakis nilai murni dan akhlak mulia yang menjadi teras pendidikan
kanak-kanak dan amalan masyarakat Islam di negara ini. Malah pengaruh
sekular dan modenisasi Barat boleh menggugat pegangan agama dan
akidah masyarakatIslam.

Ustaz Niamat bin Yusuf, pengasas dan pencetus idea penubuhan TASKI
berpendapat bahawa “saya yakin pendidikan sekular tidak akan sampai
ke mana dan tidak dapat menyelesaikan masalah ummah.”?®Kesedaran
untuk menubuhkan institusi pendidikan prasekolah fimbul sejak awal
penubuhan ABIM lagi. Pandangan, fikiran dan pendapat yang dicetuskan
melalui seminar dan wacana pendidikan yang dianjurkan oleh ABIM, telah
mendorong para pemikir pendidikan mengambil langkah pro aktif
mencadangkan penubuhan institusi pendidikan formal, bermula dengan
pendidikan pra sekolah. Sebuah kurikulum prasekolah yang selaras dengan
falsafah pendidikan Islam perlu dibina dan diwujudkan.

Sejarah Penubuhan TASKI

Pada tahun 1978 ABIM negeri Kedah yang dipimpin oleh Ustaz Niamat
Yusuf telah memulakan perancangan memperkenalkan Taman Asuhan
Kanak-Kanak Islam (TASKI) di negeri Kedah. Inisiatif menubuhkan TASKI
diambil kerana menyedari perkembangan dunia moden dan perubahan
corak hidup masyarakat kini, menyebabkan sebahagian tugas dan
tanggungjawab mengasuh anak-anak diserahkan kepada taman-taman
asuhan atau orahg gaji. Serentak dengan perkembangan ini, lahir pelbagai
bentuk kelas pra'sekolah di merata tempat di negara ini dengan pelbagai
model dan pendekatan.® Ustaz Niamat Yusuf berpendapat betapa

perlunya model pendidikan prasekolah berteraskan Islam diwujudkan,
bagi menanam nilai-nilai murni Islam secara formal. Kanak-kanak pada
peringkat ini memerlukan rangsangan, bimbingan dan contoh untuk
melengkapkan diri sebagai anggota masyarakat yang Islamik, Draf pertama
Kurikulum TASKI menetapkan objektif seperti berikut:

() Menyediakan wadah/pendidikan awal dengan kaedah
pendidikan berorientasikan Islam;

(i} Menanam dan membina asas Tauhid dalam diri dan kehidupan
kanak-kanak;

(ili) Membina akhlakIslam yang tulen supaya menjiwai peribadi mulia
Rasulullah SAW;

(iv) Menyediakan rangsangan yang bercorak Islamiah yang sesuai
dengan perkembangan intelek, rohani dan jasmani kanak-kanak;

(v) Mengenali kehidupan Islam yang sesuai dengan peringkat umur
dan kematangan mereka;

(vi) Memberi pendidikan asas mengenai kemahiran berkomunikasi
dalam kehidupan sehari-hari."

Bagi menentukan TASKI yang bakal ditubuhkan itu dapat dilaksanakan
dengan baik, sebuah jawatankuasa perintis ditubuhkan. Jawatankuasa ini
dipengurusikan oleh Ustaz Niamat Yusuf dan anggotanya ialah Ustaz
Ghazali bin Abdullah, Ustaz Abu Bakar Awang, Cikgu Ibrahim Yaacob
dan Sheikh Ahmad Abdullah (Pak Long Ahmad}. Ahli-ahli jawatankuasa
ini terdiri daripada mereka yang mempunyai pengetahuan dan
pengalaman dalam bidang pendidikan. Jawatankuasa ini bertanggung-
jawab merangka kurikulum percubaan TASKI dan kurikulum latihan
perguruan pra sekolah untuk calon guru TASKI. Kursus perguruan TASKI
pertama diadakan pada tahun 1979 bertempat di Madrasah Makarimul
Akhlak, Langgar, Kedah. Seramai 24 orang peserta mengikuti kursus ini
sepenuh masa selama lapan bulan. 16 orang peserta berjaya menamatkan
kursus perguruan tersebut.

Pada tahun 1979 ABIM Kedah memulakan program pendidikan formal
pra sekolah yang dikenali dengan nama “TASKI” atau Taman Asuhan
Kanak-kanak Islam. Beberapa buah TASKI perintis memulakan operasi di
Madrasah atau di Masjid-masjid seluruh negeri Kedah. TASKI-TASKI
tersebut ditubuhkan di Madrasah Makarimul Akhlak, Langgar, Masjid Batu
Hampar, Pendang, Masjid Kampung Sungai Durian, Pokok Sena, Masjid
Kedawang, Langkawi, Madrasah Alor Melong, Lorong Seri, Masjid Bukit
Aping, Serdang, Ustaz Ghazali bin Abdullah diberi tanggungjawab untuk
mentadbir dan mengurus perjalanan TASKI ABIM Negeri Kedah.”? TASKI
sebagai wadah pendidikan awal kanak-kanak Islam mendapat sambutan

yang amat memberangsangkan daripada masyarakat. Permintaan
memasuki TASKI terus meningkat terutamanya daripada ibubapa bekerja
yang tinggal di taman-taman perumahan dalam kawasan Majlis
Perbandaran atau Majlis Daerah. Perkembangan ini mendorong ABIM
Negeri Kedah merancang dan mengembangkan TASKI dengan menganjur-
kan kursus perguruan TASKI kedua yang diadakan di Maahad Tarbiyah
Islamiah, Derang. Jumlah peserta kursus meningkat kepada 120 orang yang
datang dari seluruh negara. Kebanyakan peserta kursus perguruan TASKI
kali ini adalah terdiri daripada pimpinan Helwa (Hal Ehwal Wanita ABIM)
di peringkat daerah dan negeri.

Menurut Ustaz Ghazali Abdullah bahawa jumlah murid TASKI ABIM
Kedah pernah mencapai 2000 orang, terutamanya pada tahun 1980 hingga
1983. Daerah yang mendapat sambutan yang paling ramai adalah daerah
Pendang, Alor Setar, Sungai Petani dan Baling, sementara di daerah lain
paling kurang mempunyai sebuah kelas TASKI.* Selain Kedah pada tahun
1979 ABIM Melaka menubuhkan TASKI pertamanya di Peringgit, dan di
ikuti oleh ABIM Selangor menubuhkan TASKI di Teras Jernang. Kajang.

Berikutan dengan perkembangan ini pada tahun 1981 sebuah Jawatan-
kuasa Tetap Kurikulum TASKI ditubuhkan oleh Biro Pendidikan ABIM
Pusat yang diketuai oleh Dr. Mohd Nur Manuty. Jawatankuasa ini
diamanahkan menyusun dan menggubal Kurikulum Pendidikan
Bersepadu peringkat pra sekolah, iaitu kurikulum yang menggabungkan
ilmu dan nilai-nilai Islam (ukhrawi) dengan pengetahuan dan kemahiran
dunia (duniawi). Jawatankuasa ini dipengerusikan oleh Haji Muhammad
bin Kasim dan anggotanya terdiri dari Sidek bin Baba (kini Professor di
Pusat Pendidikan UIAM), Wan Abd.Hamid b.Wan The (kini di Dewan
Bahasa dan Pustaka), Ustaz Niamat bin Yusuf (Allahyarham), Ustaz
Ghazali bin Abdullah (bersara 1999), Abd. Halim Muhammadi (kini Dr. di
Fakulti Undang-Undang UKM), Dr.Hasbullah bin Hussein, Khadijah bt.
Salleh (kini Professor Fizik di UKM) dan Musa Mantrak (Allahyarham
bekas pensyarah di Pusat Pendidikan UIAM). Jawatankuasa ini mendapat
khidmat nasihat daripada Dr.Tajul Ariffin bin Nordin, pensyarah di Fakulti
Pendidikan Universiti Kebangsaan Malaysia dan Haji Ahmad bin
Muhammad Said, Timbalan Pengarah, Pusat Perkembangan Kurikulum,
Kementerian Pendidikan Malaysia.

Sempena Muktamar Sanawi ABIM Pusat pada tahun 1982 di Kolej Islam
Kelang, ABIM melancarkan Kurikulum TASKI di peringkat kebangsaan.
Sepanjang yang diketahui bahawa kurikulum Pendidikan Islam peringkat
prasekolah ini, merupakan kurikulum pertama yang pernah diperkenalkan

